
● БАЙҚАУ

«Ұлт – ұлы тұлғаларымен асқақ» 
десек, Жұмабек Тәшенов сондай 
тұғырлы тұлғаның бірі һәм бірегейі. 
Еліміздің солтүстік бес облысын аман 
алып қалғаны – азаматтықтың биік 
шыңы. Қарағандыда ақын Айтбай Жұ-
мағұловтың ұйымдастыруымен мем-
лекет және қоғам қайраткері Жұмабек 
Тәшеновтің ерлік істерін насихаттап, 
жыл сайын мәдениет пен әдебиет са-
ласындағы үздіктерге Ж.Тәшенов жүл-
десі табысталып келеді. Бұл игі іс қолға 
алынғалы бері Сапар Ибкеев меценат 
ағамыз демеушілік жасауда. Биыл он 
төртінші рет өткен шараға, Қазақстан-
ның еңбек сіңірген қайраткері Рымба-
ла Омарбекова, «AMANAT» партиясы 
Қарағанды облыстық филиалының 
төрағасы Бекзат Алтынбеков, қала-
лық мәслихаттың хатшысы Құдайбер-
ген Бексұлтанов бастаған Арқа жұрт-
шылығы қатысты. Кештің арнайы 
қонағы – Қазақстанның еңбек сіңірген 
қайраткерлері, әнші Медет Салықов 
пен Клара Төленбаева. 

  
Жәлел ШАЛҚАР,
«Ortalyq Qazaqstan»

4-бетте

2009 жылы жарыққа шыққан америкалық Джеймс Кэме-
ронның «Аватар» ғылыми-фантастикалық фильмі қара-
лымы жағынан әлемдік рекорд жаңартты. Араға жылдар 
салып, фильмнің жалғасы саналатын «Аватар: Су жолы» 
атты екінші бөлімі көрерменге жол тартты. 15 желтоқсаннан 
бастап еліміздің барлық кинотеатрларында көрсетілуде. Бір 
артықшылығы – әлемдік деңгейдегі фильм ҚР Мәдениет және 
спорт министрлігінің қолдауымен қазақ тіліне аударылып, ды-
бысталды. Қазір кинотеатрларда «Аватар: Су жолының» қа-
зақшасы да, орысшасы да бар.  Алайда, қазақша нұсқасынан 
көрі орысшасына баратын көрермендер басым болып тұр. Се-
беп бір емес, бірнешеу – қазақша фильмнің ыңғайлы уақытқа 
қойылмауы, бәлки, мүлде көрсетілмеуі, қазақшасына қараған-
да орысша сеанстардың көптігі. Мемлекеттік тілдің мәртебесі 
үшін шырылдап жүрген қоғам белсенділері осыны айтып, 
бастама көтерді. Сонымен, көрермен қазақ тіліндегі фильмді 
көруге неге бармайды?

● МӘСЕЛЕ

Гүлнұр СЕРІКЖАНҚЫЗЫ,
«Ortalyq Qazaqstan»

 
Ал, сіз бардыңыз ба?

8-бетте

Соңғы уақытта жылжымайтын мүлік нарығының «қызуы» күрт көтеріліп 
тұр. Сұранысы табан асты артқан пәтер жалдау ақысы бұқараның шамасына 
қарамай шарықтап кетті. Қалғымайтын-мүлгімейтін,  осындайды мүлт жібер-
мейтін алаяқтар қарасы қалың бүгінде. Осы мәселені қаузап, заңгерлер пікірі 
мен кеңесіне жүгініп көрдік. Андрей Грибков – жылжымайтын мүлік мама-
ны. Айтуынша мүлікті жалға алуда қалыптасқан бірнеше схема бар көрінеді. 
Үңіліп көрелік...

● КӨКЕЙКЕСТІ

Ерқанат КЕҢЕСБЕКҰЛЫ,
«Ortalyq Qazaqstan» Жалған жарнама

Ел ішінде етек алып, кең таралып кет-
кен бір қулық – ғаламтор бетінде өзін ри-
элтормын деп жарнамалаған әккілер пә-
терді брондау үшін сұрайтын қаражат. Су 
жұқпас суайттар әлдебір әдемі пәтердің 
күншығыс тұсындағы суретін интернетке 
орналастырып, krisha.kz сайтына жарна-
ма береді. Бағасы да арзан. Мұндай «мүм-
кіндікті» мүлт жібергісі келмейтін пәтер 
арендаторлары дереу қоңырау шалады. 
«Пәтер иесі» өкінішке қарай дәл қазір 
өзге қалада жұмыс сапарымен жүргенді-
гін хабарлайды. Қоңыраулардың көптігін 
желеу еткен алаяқ «аванс» ақшаны ауда-
ра салуды ұсынады. Бұндай төлем әдетте 
айлық ақшаның он пайызы. Клиент қа-
ражатты аударып қалған бетте, суайт те-
лефон нөмірін бұғаттай салады, – дейді 
Андрей.

«Тіпті, қолға кілт тапсыратын әдемі 
сәттер де кезігеді екен. Бірақ кілт есікті 
ашпайды», – дейді заңгер Жасұлан Ай-
мағамбетов. Тағы бір тосынсый.

3-бетте

 
 

Қарағандылық хирургтар 
99 жастағы Ұлы отан соғысы-
ның ардагері Бүркіт Есжановқа 
ота жасады. Ақсақал үй ішінде 
құлап, жамбасын сындырып 
алған. Күрделі сыныққа  шұғыл 
ота жасалды. 

Науқас бірден Қарағанды қала-
сының №1 көпбейінді ауруханасына 
жеткізілді. Шағын инвазивті операция 
сол күні жасалды. Сынған сүйек «гам-
ма-шегемен» – арнайы түйреуішпен 
немесе штифтпен біріктірілді. Бұл 
әдіс «гамма-шегелі остеосинтезімен 
бұғаттау» деп аталады және көбінесе 
қарттарға қолданылады. Операция-
ның жарақаты аз. Сол себепті де на-
уқастар тезірек жазылып, қалыпты 
өмірге жылдамырақ араласады. 

– Сынық күрделі болып саналады, 
ол жамбас сүйегінің проксимальды 
бөлігінде болды. Мұндай сынықтар 
көбінесе егде жастағы адамдарда кезде-
седі. Біз науқасты тексеріп, операция
ға жібердік. Науқастың денсаулығы 
жақсы болды. Адамның жасы опера-
цияның бұл түріне қарсы көрсетілім 
емес. Операция жақсы өтті. Жеті күн-
нен кейін науқас үйіне шығарылды, 
– дейді аралас жарақат бөлімшесінің 
меңгерушісі Ғалымбек Сайлауұлы. 
Науқастың ұлы Бауыржан Есжанның 
айтуынша, әкесі операциядан кейін-
гі күні палатаға ауыстырылыпты. Ол 
дәрігерлердің уақыт оздырмай, сапалы 
көмек көрсете білгенінен риза. 

Мұндай шағын инвазивті опе
рациялар сақтандырылған пациенттер 
үшін МӘМС шеңберінде тегін жүр-
гізілетінін  айта кеткен жөн.

Жансая ОМАРБЕК, 
«Ortalyq Qazaqstan»

Бауыржан Асанов 1968 жылы Қараған-
дыда дүниеге келген. 1992 жылы К.Скрябин 
атындағы Мәскеу ветеринарлық академи-
ясын, 2003 жылы Е.Бөкетов атындағы Қа-
рағанды мемлекеттік университетін заңгер 
мамандығы бойынша бітірген. 2009 жылы 
Қазтұтынуодағы Қарағанды экономикалық 
университетін тәмамдады. 2019 жылы Ресей 
Федерациясы Президентінің жанындағы Ре-
сей халық шаруашылығы және Мемлекеттік 
қызмет академиясында білім алды. Іскерлік 
әкімшілендіру докторы. Мамандығы бойын-
ша ветеринар, заңгер, экономист.

2006 жылдан бастап мемлекеттік қыз-
метте. Әр жылдары Қарағанды қаласының 
ауыл шаруашылығы және жер қатынастары 
бөлімдерін, Қарағанды облысының ауыл 
шаруашылығы басқармасын, Астанадағы 
ҚР Еңбек және халықты әлеуметтік қорғау 
министрлігінің халықты жұмыспен қамту 
департаментінің халықты жұмыспен қамту 
саясаты басқармасын, Қарағанды облысы-
ның ветеринария басқармасын басқарды.

2017 жылғы желтоқсаннан бастап қа
зіргі тағайындауға дейін Абай ауданының 
әкімі болды.

Өз тілшімізден

● ТАҒАЙЫНДАУ

 
 

Облыс әкімінің орынбасары 
лауазымын Бауыржан Асанов 
атқаратын болады. Жаңа орынба-
сар аграрлық-өнеркәсіптік кешен, 
жер, ветеринария және табиғатты 
пайдалану мәселелеріне жетек-
шілік етеді.

Алты бөлімнен тұратын тарихи туынды 
Аргентинада өткен ІІІ «Literature in Cinema» 
кинофестивалінде «Ең үздік фильм» аталы-
мын жеңіп алды. Отандық фильм кинопро-
катқа 2023 жылдың қаңтар айында шығады. 

Халықаралық «Literature in Cinema» 
кинофестивалінде негізінен әдеби негіздегі 
фильмдер марапатталады.

Өз тілшімізден

● СҮЙІНШІ!

«Қазақстан» телерадиокорпо-
рациясының қазақтың тұңғыш 
академигі Қаныш Сәтбаевқа ар-
налған «Қаныш. Қазына» теле-
хикаясы негізінде жинақталған 
фильм халықаралық кинофести-
вальде үздік атанды.


